
ᐃᕐᖐᓐᓇᖅ ᓴᖅᑭᑦᑕᕆᐊᓕᒃ

ᐸᓐᓂᖅᑑᒥ ᓄᓇᓕᓕᒫᓂᒃ ᐳᕙᒡᓗᖕᓂᕐᒧᑦ ᖃᐅᔨᓴᑲᑕᒃᑐᑦ
ᐱᐊᓂᒃᑕᐅᕗᖅ
Across Nunavut, Nunavut

ᐸᓐᓂᖅᑑᖅ, ᓄᓇᕗᑦ (ᑎᓯᐱᕆ 6, 2023) − ᐅᓪᓗᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ,

ᐱᓕᕆᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂ, ᑐᓴᖅᑎᑦᑎᖅᑲᐅᕗᑦ ᓄᓇᓕᓕᒫᓂᒃ ᐳᕙᒡᓗᖕᓂᕐᒧᑦ

ᖃᐅᔨᓴᖅᑕᐅᑲᑕᒃᑐᓂᒃ ᐱᐊᓂᒃᓯᒪᓕᕐᓂᖏᓐᓂᒃ ᐸᓐᓂᖅᑑᒥ.

"ᐋᓐᓂᐊᕐᕕᖕᒥ ᖃᐅᔨᓴᖅᑕᐅᑲᑕᒃᑐᑦ ᐸᓐᓂᖅᑑᒥ ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᑐᙵᕕᒃᑯᓪᓗ

ᐊᖏᕈᑎᒋᓯᒪᔭᖓᓂᒃ ᓯᕗᒻᒧᐊᒃᑎᑦᑎᒃᑲᓐᓂᖅᐳᖅ ᐳᕙᒡᓗᖕᓇᖅ ᓄᓇᕗᒻᒥ ᓄᖅᑲᖅᑎᑦᑐᒪᓪᓗᒍ," ᒥᓂᔅᑕ

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᔮᓐ ᒪᐃᓐ ᐅᖃᖅᑐᖅ. "ᐳᕙᒡᓗᖕᓇᒥᒃ ᐱᑕᖃᕈᓐᓃᖅᑎᑦᑎᓂᖅ ᑲᑐᔾᔨᓗᑕ

ᐱᓕᕆᐊᒃᓴᕆᕙᕗᑦ ᑭᒃᑯᓕᒫᑦ ᐱᓇᔪᒋᐊᖃᖅᐳᑦ ᐃᓄᐃᑦ, ᓄᓇᓖᑦ, ᐋᓐᓂᐊᓯᐅᖅᑎᑦ ᐊᒻᒪᓗ

ᐱᓕᕆᖃᑕᐅᔪᒪᓪᓚᕆᒃᑐᑦ ᑲᑐᔾᔨᖃᑎᒌᑦ ᓲᕐᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᐊᒻᒪᓗ ᐃᑲᔪᖅᑐᖅᑕᐅᓗᑎᒃ

ᕼᐋᒻᒪᓚᒃᑯᓐᓂ ᐸᓐᓂᖅᑑᒥ."

ᐱᓇᓱᐊᕈᓯᑦ ᖁᓕᑦ ᐊᑐᖅᑎᓪᓗᒋᑦ ᐋᓐᓂᐊᕐᕕᖕᒥ, 94−ᐳᓴᓐᖏᑦ ᑎᑭᑕᐅᔪᒪᔪᑦ ᐃᓄᖏᑦ

ᖃᐅᔨᓴᖅᑕᐅᓚᖅᐳᑦ, ᐊᕐᕕᓂᓕᖕᓂᑦ ᐳᕙᒡᓗᒃᑐᓂᑦ ᐊᒻᒪᓗ 55−ᓂᒃ ᐆᒻᒪᐅᙱᑦᑐᒥᒃ ᐳᕙᒡᓗᖕᓇᓕᖕᓂᑦ

ᓇᓗᓇᐃᖅᑕᐅᔪᖃᓚᐅᖅᐳᖅ. 

ᐋᓐᓂᐊᕐᕕᖕᒥ ᖃᐅᔨᓴᑲᑕᒃᑐᑦ ᐃᓱᓕᓯᒪᓕᖅᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓱᓕ

ᐱᓕᕆᑦᑎᐊᕋᓱᖕᓂᐊᖅᑐᑦ ᖃᐅᔨᓴᕐᓗᑎᒃ ᑲᑎᑕᐅᓯᒪᔪᓂᑦ ᖃᐅᔨᓴᖅᑕᐅᓂᑯᓂᑦ, ᐋᓐᓂᐊᓯᐅᖅᑎᓂᒃ

ᐱᓕᕆᖃᑎᖃᕐᓗᑎᒃ, ᐊᑐᐃᓐᓇᐅᑎᑦᑏᓐᓇᕐᓗᑎᒡᓗ ᐃᑲᔪᖅᑐᐃᔾᔪᑎᓂᒃ ᐃᑲᔫᑎᒃᓴᓂᓪᓗ ᓄᓇᓕᖕᓂ

ᐃᓄᐃᑦ ᓇᓗᓇᐃᖅᑕᐅᓚᐅᖅᑐᑦ ᖃᐅᔨᓴᑲᑕᒃᑎᓪᓗᒋᑦ ᖃᐅᔨᒋᐊᖅᑕᐅᒃᑲᓐᓂᕐᓂᐊᕐᒪᑕ

ᐃᑲᔪᖅᑐᖅᑕᐅᓗᑎᒡᓗ. 



ᐳᕙᒡᓗᖕᓇᒧᑦ ᓱᓕ ᖃᐅᔨᓴᖅᑕᐅᔪᓐᓇᖅᐳᑦ ᐋᓐᓂᐊᕐᕕᖕᒥ ᑭᓇᑐᐃᓐᓇᖅ ᐳᕙᒡᓗᖕᓇᓕᖕᒧᑦ

ᐅᐸᒃᓯᒪᓚᐅᖅᑐᒧᑦ ᐅᕝᕙᓘᓐᓃᑦ ᖃᓂᒪᑲᑕᓕᖅᑐᒧᑦ, ᐊᒻᒪ ᑭᓇᑐᐃᓐᓇᑦᑎᐊᖅ

ᖃᐅᔨᒋᐊᖅᑕᐅᒃᑲᓐᓂᕆᐊᓕᒃ ᑕᑯᔭᐅᕝᕕᒃᓴᒥᓄᑦ. ᐸᓐᓂᖅᑑᒥ ᐋᓐᓂᐊᕐᕕᒃ ᐃᖅᑲᓇᐃᔭᖅᑎᖃᖅᐳᖅ

ᐱᓕᕆᔪᓐᓇᑦᑎᐊᖅᑐᓂᒃ ᐳᕙᒡᓗᒃᑐᓕᕆᔨᓂᒃ ᖃᐅᔨᓴᖅᑕᐅᔪᓐᓇᑦᑎᐊᖁᓪᓗᒋᑦ, ᐃᓕᓐᓂᐊᖅᑎᑕᐅᓗᑎᒃ,

ᐃᓅᓕᓴᖅᑕᐅᓗᑎᒃ, ᐃᑲᔪᖅᑐᖅᑕᐅᓗᑎᒡᓗ, ᐱᔭᕆᐊᖃᖅᑐᑦ.

"ᓄᓇᕗᑦ ᑐᙵᕕᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᑲᑐᔾᔨᓪᓗᑎᒃ ᐱᓇᔪᓚᐅᖅᐳᑦ ᐳᕙᒡᓗᖕᓇᒥ

ᖃᐅᔨᓴᖅᑎᑦᑎᓪᓗᑎᒃ ᐸᓐᓂᖅᑑᒥ ᑖᓐᓇ ᐆᒃᑑᑎᒋᔭᐅᔪᓐᓇᖅᐳᖅ ᐱᓕᕆᖃᑎᒌᒡᓗᑕ

ᐊᓂᒍᖅᑎᑕᐅᔪᓐᓇᖅᑐᓂᒃ ᐊᔾᔨᒌᒥᒃ ᑐᕌᒐᖃᕐᓗᑕ," ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓ ᐊᓗᑭ ᑰᑦᑎᖅ

ᐅᖃᖅᑐᖅ. "ᓄᓇᕗᑦ ᑐᙵᕕᒃᑯᑦ ᓴᖅᑭᑦᑎᕙᓪᓕᐊᖏᓐᓇᕐᓂᐊᖅᐳᑦ ᐱᓕᕆᐊᖑᕙᓪᓕᐊᔪᓂᒃ

ᐱᓕᕆᐊᒃᓴᓂᓪᓗ ᐃᑲᔪᖅᑐᐃᔪᓂᒃ ᐃᓄᖕᓂᒃ, ᐃᓚᒌᓂᒃ ᓄᓇᓕᖕᓂᓪᓗ ᐳᕙᒡᓗᖕᓇᒧᑦ ᐊᒃᑐᖅᑕᐅᓯᒪᔪᓂᒃ,

ᑭᒡᒐᖅᑐᐃᖏᓐᓇᕐᓗᑎᒡᓗ ᖃᐅᔨᓴᕈᑎᑦᑎᐊᕙᖕᒥᒃ ᐅᓄᕈᓐᓃᖅᐹᓪᓕᖁᓪᓗᒋᑦ ᐳᕙᒡᓗᒃᑐᑦ ᓄᓇᕗᒻᒥ."

ᓄᓇᓕᓕᒫᑦ ᐳᕙᒡᓗᖕᓇᒥᑦ ᖃᐅᔨᓴᑲᑕᒃᑐᑦ ᑲᔪᓯᑦᑎᐊᖅᑎᑕᐅᔪᓐᓇᖅᐳᑦ ᐱᓕᕆᖃᑎᒌᒐᓱᒡᓗᑎᒃ

ᐃᑲᔪᖅᑐᖅᑕᐅᓗᑎᒡᓗ ᕼᐋᒪᓚᒃᑯᓐᓂ ᐸᓐᓂᖅᑑᒥ, ᓄᓇᕗᑦ ᑐᙵᕕᒃᑯᓐᓂ, ᐊᒻᒪᓗ

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ.  ᑖᒃᑯᐊ ᖃᐅᔨᓴᖅᑎᓪᓗᒋᑦ ᐃᑲᔪᖅᑐᖅᑕᐅᒃᑲᓐᓂᓚᐅᖅᐳᑦ

ᓄᓇᖃᖅᑳᖅᓯᒪᔪᑦ ᐱᔨᑦᑎᕋᕐᕕᖓᓂ ᑲᓇᑕᒥ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᑦ ᑐᑦᑕᕐᕕᖏᓐᓂ ᑲᓇᑕᒥ.

ᑐᑭᓯᒋᐊᒃᑲᓐᓂᕈᒪᒍᕕᑦ ᐳᕙᒡᓗᖕᓇᐅᑉ ᖃᐅᔨᓴᖅᑕᐅᓂᖁᓪᓗ ᒥᒃᓵᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᐃᑭᐊᖅᑭᕕᒃᑰᕈᑖᓄᑦ ᑕᑯᒋᐊᕐᓗᑎᑦ.

###

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:

ᑖᓇᕋᐃ ᓴᒧᕕᐅᓪ

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

867-975-5949

dsommerville1@gov.nu.ca

ᑭᐊᕕᓐ ᖃᑉᓗᑦᓯᐊᖅ

ᑐᑭᒧᐊᒃᑎᑦᑎᔨ ᑐᓴᒐᒃᓴᓕᕆᔨᓄᑦ

ᓄᓇᕗᑦ ᑐᙵᕕᒃᑯᑦ ᑎᒥᖓᑦ

867-975-4900

media@tunngavik.com

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ,  www.gov.nu.ca.
News releases are available in Inuktitut, English, Inuinnaqtun and French on www.gov.nu.ca.
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca.

